
 

Radunanza cumünela 

 
Bannida / Missiva 

 
per la radunanza cumünela in marculdi, ils 17 avrigl 2019 a las 20.00 
sül palc da la sela polivalenta S-chanf 

 

Stimedas votantas e stimos votants,  

La suprastanza cumünela suottametta cotres la bannida e la missiva per la 
radunanza cumünela dals 17 avrigl 2019 ed invida amiaivelmaing da piglier part 
a quella. 

 

Tractandas: 

1. Protocol da la radunanza cumünela dals 20 favrer 2019* 

2. Collavuraziun cun las vschinaunchas da Zernez e Val Müstair reguard 

servezzan da polizia 

3. Cunvegna da prestaziun traunter la vschinauncha da S-chanf e la Regiun 

Malögia concernent «Construcziun e gestiun d’ün center da sport sün 

glatsch»* 

4. Ledscha davart il provedimaint d’ova e’l trattamaint da l’ova persa*  

5. Varia 

 
 
*La documainta per las tractandas sto ad invista/po gnir retratta tar 
l’administraziun cumünela u es visibla sün l’internet suot:  
     www.s-chanf.ch 

 

 
 

 

 

 

 

DEUTSCHER TEXT: BÜCHLEIN BITTE WENDEN 

http://www.s-chanf.ch/


1. Protocol* 

Il protocol da la radunanza cumünela dals 20 favrer 2019 po gnir retrat tar 

l'administraziun cumünela u es visibel sün l'internet suot: www.s-chanf.ch. 

2. Collavuraziun cun las vschinaunchas da Zernez e Val Müstair 

reguard il servezzan da polizia 

Situaziun da partenza: 

La ledscha da polizia revaisa es entreda in vigur ils 01. schner 2019. La legislaziun 

surelavureda ho consequenzas decisivas per las vschinaunchas. Sün invid da la 

vschinauncha da Zernez haun las duos vschinaunchas chantunaisas Val Müstair e S-

chanf fat discuors culs schefs da la regiun da la polizia chantunela sur ün’eventuela 

collavuraziun dal servezzan da polizia. Pels prossems trais ans gniss s-chaffida per las 

trais vschinaunchas tres la polizia chantunela üna plazza d’80%. La vschinauncha da  

S-chanf vess prubabelmaing da’s parteciper cun fr. 18‘000.00. 

Proposta: 

La suprastanza cumünela propuona d’appruver la collavuraziun cun las vschinaunchas 

da Zernez e Val Müstair reguard il servezzan da polizia. 

 

3. Cunvegna da prestaziun traunter la vschinauncha da S-chanf e 

la Regiun Malögia concernent «Construcziun e gestiun d’ün 

center da sport sün glatsch»* 

Situaziun da partenza: 

In occasiun da la votaziun cumünela dals 10 favrer 2019 es gnieu cumpletto l’art. 6 al. 

2 dals statüts, resguardand la construcziun e gestiun d’ün center da sport sün glatsch 

scu incumbenza regiunela, zieva cha las vschinaunchas haun autoriso la regiun da 

dvanter potenzielmaing activa. 

Confuorm a l’art. 6 al. 3 dals statüts da la Regiun Malögia succeda il transferimaint da 

las incumbenzas tres üna cunvegna da prestaziun i’l sen da l’art. 28 dals statüts da la 

Regiun Malögia. Quista cunvegna obliescha exclusivmaing la vschinauncha 

partecipeda. 

Cun la preschainta cunvegna da prestaziun transferescha la vschinauncha l’evaluaziun 

d’ün center da sport sün glatsch a la Regiun Malögia cun las seguaintas incumbenzas: 

- Evaluer il lö, - fixer ün lö, - fer eventuelmaing üna proposta a la vschinauncha dal lö 

concernent l’adattaziun da l’uorden da basa, - adatter eventuelmaing il plan directiv 

regiunel. 

Finanziaziun: per las prestaziuns cha la Regiun Malögia ho da furnir tenor cif. 2.1 es 

necessari ün import da fr. 300'000.00. 

http://www.s-chanf.ch/


Prestaziun da la vschinauncha: la vschinauncha peja üna contribuziun tenor la clev 

actuela da repartiziun dals cuosts da la Regiun Malögia, per ch’ella possa accumplir las 

incumbenzas transferidas tres quista cunvegna da prestaziun. 

Confuorm a la clev actuela da repartiziun dals cuosts da la Regiun Malögia, a basa da 

l’art. 33 dals statüts da la Regiun Malögia, s’amunta la part da la vschinauncha S-chanf 

a 3.1%, dimena a fr. 9’300.00. 

Proposta: 

La suprastanza cumünela propuona d’appruver la cunvegna da prestaziun. 

 

4. Ledscha davart il provedimaint d’ova e’l trattamaint da l’ova 

 persa* 

Situaziun da partenza: 

La cumischiun „revaisa da la constituziun, da las ledschas ed dals uordens da la 

vschinauncha da S-chanf“ ho elavuro la «Ledscha davart il provedimaint d’ova e’l 

trattamaint da l’ova persa» (Ledscha ova ed ova persa). Tres quist’elavuraziun haun 

pudieu gnir surlavuro üna granda part dals artichels our da l’«Uorden da contribuziuns 

per preparaziun, taxas d'attach e per la gestiun». Las ulteriuras spartas da tema sun 

regledas illa ledscha da fabrica cumünela ed illa ledscha da planisaziun dal territori dal 

chantun Grischun. 

Proposta: 

La cumischiun propuona:  

- L’appruvaziun da la ledscha davart il provedimaint d’ova e’l trattamaint da 

l’ova persa. 

- Metter our d’vigur l’«Uorden da contribuziuns per preparaziun, taxas d'attach 

e per la gestiun» 

 

La suprastanza cumünela sustegna quista proposta. 

 

 

S-chanf, ils 03.04.2019    La suprastanza cumünela 

Il president:   G. Largiadèr  

 L‘actuar:   G.L. Vitalini 

 

 

 

 

 



 

 

 

 

 

 

 

 

 

 

 

 

 


